
Adran 3: Pecyn cymorth hunanadolygu, datblygu a 
chynllunio’r RhGG

3.1 Cyflwyniad

Dyluniwyd Cam 2 yn wreiddiol i ffocysu ar hunanadolygu a chynllunio gweithredu 
fel y gallai ysgolion, yn gweithio gyda phartneriaid, ddynodi’r cymorth yr oeddynt ei 
angen yng Ngham 3. Bydd y gweithgareddau hyn yn parhau i ffurfio rhan o Gam 2 
ac maent yn cael eu hamlinellu isod.

Fodd bynnag, o ganlyniad i waith y RhGG gydag ysgolion ac adborth o ffynonellau 
eraill, mae’r deunyddiau hyn hefyd yn rhoi gyda hyder a gallu i ysgolion y cyfle i 
wneud cynnydd gyda gweithredu yn ogystal â dynodi’r meysydd blaenoriaeth ble 
byddant angen cymorth.

Cynnwys Adran 3
Mae’r pecyn cymorth hwn yn cynnwys deunydd ar feysydd i ysgolion eu hystyried 
wrth weithredu’r FfLlRh: ceir isadrannau, a elwir yn gydrannau, ar: 

•  y cwricwlwm;

•  asesu, cofnodi ac adrodd;

•  polisïau a strategaethau dysgu ac addysgu mewn perthynas â llythrennedd a 
rhifedd;

•  agweddau ar arweinyddiaeth ysgol.

Mae pob un o’r cydrannau yn cynnwys:

•  siart lif sy’n rhoi trosolwg o’r broses o adolygu, cynllunio a datblygu. Mae’r camau’r 
un fath ar gyfer pob cydran, ond mae’r gweithgareddau yn wahanol;

•  canllawiau cam wrth gam ar adolygu, cynllunio a datblygu’r maes penodol, wedi’u 
rhagflaenu gan siart lif gryno. Gall ysgolion ddewis defnyddio ac/neu addasu’r 
broses a nodir yn y canllawiau;

•  canllawiau cam wrth gam yn cael eu rhannu yn bedair colofn. Mae’r golofn gyntaf 
ar y chwith yn awgrymu camau i’w dilyn gan ysgol wrth gynnal hunanadolygu neu 
gynllunio;

•  ceir enghraifft fer yn yr ail golofn, ochr yn ochr â phob cam o’r canllaw, a elwir ‘Sut 
y gallai hyn edrych …’; 

•  trydedd golofn i’r ysgol gofnodi ei hunanadolygu ei hun;

•  pedwaredd golofn i’r ysgol gofnodi ei barn ar pa mor bell y mae wedi symud 
ymlaen wrth weithredu’r FfLlRh. 

Mae rhai o’r cydrannau yn cael eu rhannu ymhellach yn is-gydrannau i wneud y 
broses adolygu a datblygu yn fwy hylaw.   

Ceir crynodeb o hyn yn y tabl canlynol:

Cydrannau Trefn y deunyddiau ym  
mhob cydran

Cwricwlwm Trosolwg

Beth sy’n gweithio?   
Tystiolaeth o arfer dda

Trosolwg o’r broses 
adolygu a datblygu  

(siart lif)

Canllawiau cam-wrth-
gam i’r broses adolygu a 

datblygu

Asesu, Cofnodi ac Adrodd

Dysgu ac Addysgu: Llythrennedd: Polisi

Dysgu ac Addysgu: Llythrennedd: Strategaethau

Dysgu ac Addysgu: Numeracy: Polisi

Dysgu ac Addysgu Rhifedd: Strategaethau

Arweinyddiaeth ysgol, rheolaeth a chynllunio 
Strategol: Llywodraethwyr

Arweinyddiaeth ysgol, rheolaeth a chynllunio 
Strategol: Rhieni

Arweinyddiaeth ysgol, rheolaeth a chynllunio 
Strategol: Staffio

Arweinyddiaeth ysgol, rheolaeth a chynllunio 
Strategol: Adnoddau

Yn ogystal, mae templedi i ysgolion eu defnyddio a/neu eu haddasu, ynghyd ag 
astudiaethau achos ac enghreifftiau o arfer dda. Mae Atodiad 4 yn cynnwys y FfLlRh 
wedi’i godio a’r Llwybrau Dilyniant yn cynnwys:

•  copïau o’r FfLlRh sydd wedi cael eu codio fel y gall athrawon gyfeirio’n hawdd 
at ddatganiadau disgwyliad penodol. Nid oes unrhyw newidiadau wedi cael eu 
gwneud i gynnwys y cydrannau FfLlRh.

•  yn ychwanegol, mae adran olaf bob cydran yn cynnwys y datganiadau disgwyliad 
wedi’u trefnu fel y gall dysgwyr olrhain a chynllunio ar gyfer dilyniant.

Defnyddio’r cydrannau
Y peth gorau fyddai i ysgolion weithio eu ffordd drwy bob un o’r cydrannau. Fodd 
bynnag, gallant ddewis rheoli’r llwyth gwaith drwy ganolbwyntio ar un neu ddwy yn y 
lle cyntaf. Lle bo hyn yn wir, dylai ysgolion roi blaenoriaeth i’r cwricwlwm ac asesu.

Bydd gweithio drwy’r canllawiau cam wrth gam yn y cydrannau yn galluogi staff a’r 
llywodraethwyr i:

•  weld pa mor bell y mae’r ysgol wedi symud ymlaen wrth weithredu’r maes 
penodol;

•  adeiladu ar yr adolygiad i gynnal datblygiad pellach; 

•  nodi meysydd ffocws ar gyfer cymorth pellach.

Mae Adran 2 (gweler tudalen 36) esbonio sut y gall ysgolion ddefnyddio’r cydrannau 
ar gyfer hunanadolygu, datblygu a chynllunio.

Dewis blaenoriaethau ar gyfer cymorth RhGG
Pan fo ysgolion wedi gweithio eu ffordd drwy bob un o’r cydrannau yn y pecyn 
cymorth (Adran 3 o Ran 2 o’r canllaw, tudalen 58), byddant:

• wedi cwblhau’r graddfeydd coch/ambr/gwyrdd (CAG);

•  yn gwybod pa gamau pellach y mae angen eu cymryd, drwy gyfeirio at yr adran 
‘Beth sy’n gweithio? Tystiolaeth o arfer dda’ a’r canllawiau cam wrth gam ym 
mhob cydran;

• yn gallu nodi meysydd ffocws ar gyfer cymorth yn y dyfodol drwy:

 – adolygu meysydd lle mae ganddynt sgôr coch neu ambr;

 –  edrych ar y dibenion, gweithgareddau, personél arweiniol a chanlyniadau yn y 
camau perthnasol.

Dylai’r meysydd ffocws (h.y. y rhai â gradd ambr neu goch) a gynhyrchwyd drwy 
weithio drwy bob un o’r cydrannau gael eu blaenoriaethu i adlewyrchu barn 
broffesiynol y tîm arweinyddiaeth ysgol ynghylch pa feysydd cymorth a fydd yn:

• cael yr effaith fwyaf ar weithrediad effeithiol y FfLlRh;

• codi safonau mewn llythrennedd a rhifedd;  

• gweithio yn erbyn effaith amddifadedd ar gyrhaeddiad.

Dylid cofnodi’r pum blaenoriaeth gyntaf yn y Cofnod Datblygiad Cryno. Dylai’r 
cymorth sydd ei angen, felly, gael ei gofnodi yn erbyn y canlyniad priodol a geisir; 
gan nodi’r mewnbynnau/cymorth y mae ysgolion yn ei ddymuno a’u cynulleidfa 
darged (e.e. arweinwyr pwnc). Gall ysgolion benderfynu bod eu holl flaenoriaethau 
yn dod o fewn un categori, megis y cwricwlwm. Neu efallai y byddant yn penderfynu 
eu bod yn cwmpasu dau neu fwy o gategorïau cysylltiedig, fel y cwricwlwm, ACA 
neu dysgu ac addysgu. Ceir sampl o Gofnod Datblygiad Cryno wedi’i gwblhau yn 
Atodiad 2.2 (tudalen 48).

Gall canlyniadau’r broses adolygu a datblygu, sy’n arwain at nodi meysydd 
blaenoriaeth ar gyfer cymorth a datblygiad, gael eu hintegreiddio i 
hunanwerthuso ysgolion a chynlluniau gwella ysgolion.




